
олин Веинрајт сакаше да 
направи нешто големо за 
својот роденден, па така 
си постави задача да 

собере 50.000 долари за 50 дена 
за WriteGirl!, непрофитна 
организација од Лос Ангелес, 
што им помага на девојките да 
се изразат себеси. 
 
До својот роденден, Веинрајт 
имаше собрано 61.517 долари. 
Како го постигна тоа? Таа ја 
искористи моќта на луѓето.  Таа 
употреби краудфандинг.  
 
Што е краудфандинг? 
 
Краудфандинг е практика на 
собирање на финансиски 
средства од поголеми групи на 
луѓе, обично преку интернет. 
Краудфандингот го користи 
ентузијазмот на социјалните 
мрежи за да се соберат пари и 
ресурси и да се финансира 
некој проект што е важен за 
членовите на таа социјална 
мрежа.  
 
Иако краудфандингот почна 

како обид  на уметниците во 
пробив за собирање на 
финансиски средства за своите 
креативни напори, подоцна тој 
прерасна во механизам за 
финансирање на проекти на 
непрофитни и нови 
организации. Веб страниците за 
краудфандинг им  
овозможуваат на сите, кои 
имаат идеја, да соберат пари од 
виртуелни  странци и така да 
одстранат многу од пречките 
што се јавуваат кога средствата 
се бараат од традиционални 
инвеститори и институции.  
 
Како функционира? 
 
Постојат два вида на 
краудфандинг: врз основа на 
донации и врз основа на 
гаранции.  
 
Во краудфандингот базиран на 
донации, лицата кои сакаат да 
соберат средства, нудат 
различни награди во замена за 
мали парични донации. На 
пример, еден музичар, кој 
собира пари за снимање на 

материјал, може да понуди 
копија од неговиот прв албум 
како награда за помали 
донации, или приватен концерт 
како награда за поголеми 
донации.  
 
Во краудфандингот базиран на 
гаранции, лицата кои собират 
пари, бараат поголеми парични 
средства во замена за делумна 
сопственост врз идните 
приходи. Иако во САД сеуште 
се подготвуваат законите за 
регулирање на краудфандингот 
заснован на гаранции, и двата 
модела се застапени во Европа 
и во делови од Азија.  
 
Без разлика дали користите 
краудфандинг врз основа на 
донации или на гаранции, веб 
страните за краудфандинг го 
следат истиот основен процес: 
поединците постираат онлајн 
профили и ги опишуваат своите 
проекти, а поддржувачите 
даваат донации за проектите 
што ги интересираат.   

К 
Преку здружување на мали донации од многу луѓе, краудфандингот ја поврзува колективната моќ на масата. © SFC/Shutterstock 

ЗАПОЧНУВАЊЕ НА БИЗНИС  



СТЕЈТ ДЕПАРТМЕНТОТ НА СОЕДИНЕТИТЕ ДРЖАВИ 

КАНЦЕЛАРИЈА ЗА МЕЃУНАРОДНИ ИНФОРМАТИВНИ ПРОГРАМИ  

Краудфандинг ја намалува зависноста на претприемачите од капиталот на традиционалните инвеститори. ©Jupiter Images/Thinkstock 

На пример, една млада жена можеби 
измислила часовник што им 
овозможува на слепите лица да го 
кажуваат времето. Таа не може да 
најде доволно инвеститори за да го 
изработи часовникот, па решава да 
користи некоја од веб страните за 
краудфандинг, како што се Kickstart-
er или IndieGoGo. 
 
Таа отвара свој профил каде го 
објаснува проектот, неговите цели, 
наведува колку пари и требаат за да 
ја постигне својата цел и опишува 
како точно ќе ги користи тие пари. 
Таа наведува какви награди ќе 
добијат потенцијалните 
поддржувачи и кога можат да 
очекуваат да бидат наградени. Во 
профилот кажува која е, што ја 
инспирирало и зошто таа е 
вистинската личност за проектот.  
 
По отворањето на профилот, младата 
жена започнува со маркетинг 
кампања, тргнувајќи од својата 
социјална мрежа. Таа праќа е-маил 
пораки до своето семејство и 
пријателите со кои го споделува 
линкот од нејзиниот профил. Таа 
користи платформи на социјалните 
мрежи како Фејсбук и Твитер за да ја 
прошири својата кампања. Наскоро, 
луѓе кои се надвор од нејзината 
потесна мрежа, почнуваат да ја 
посетуваат нејзината страна. Тие 
дознаваат за неа, за проектот и за 
наградите и решаваат дали сакаат да 
инвестираат.  
 
Во оваа фаза од процесот во игра 
влегуваат варијантите на веб 
страните за краудфандинг. Некои веб 
страни, како Kickstarter, ги 
префрлаат собраните средства само 
ако донациите ја достигнале или ја 
надминале бараната сума. Други веб 

страни, како IndieGoGo или Go-
FundMe, за одреден надомест ги 
префрлаат сите собрани средства, без 
разлика на нивната висина. Лицата 
кои бараат средства треба да решат 
која веб страна за краудфандинг 
најмногу одговара на нивните 
потреби.   
 
Kлучот до  успехот  
 
Ова се неколку совети за успех:  
 
 
 Одредете го вистинското 

времетраење:   Кампањата за 
краудфандинг треба да биде 
доволно долга за да предизвика 
мотивација, но и доволно кратка 
за да ја добие довербата на 
потенцијалните инвеститори. На 
Kickstarter најуспешни се 
проектите што траат 30 дена или 
помалку.  
 

 Планирајте добар буџет: Која е 
најмалата сума што што ви е 
потребна за да постигнете 
значително влијание? 
Размислете колку од овие 
средства можат да се соберат 
преку краудфандинг. Обавезно 
вклучете ги трошоците за 
производство, изработка, 
работна сила, пакување и 
транспорт.  
 

 Нудете паметни награди: 
Изберете награди што ги 
минимизираат трошоците, ја 
зголемуваат вредноста за 
потенцијалните поддржувачи и 
добро се вклопуваат во проектот. 
Обезбедете награди за три до пет 
нивоа на донации.    

 

 

 Направете видео:   На In-
dieGoGo, кампањите што 
содржат видеа собираат за 
114 проценти повеќе 
средства од оние без видеа. 
  

 Ажурирајте:    Редовно 
информирајте ги вашите 
поддржувачи за најновите 
состојби во врска со вашиот 
проект со цел и понатаму 
да бидат вклучени во 
проектот, но и да го 
спомнат вашиот проект на 
други потенцијални 
инвеститори.  
 

 Изразете благодарност за 
поддржувачите: 
Заблагодарете им се на 
вашите поддржувачи со и-
меил или изразете им 
благодарност јавно на 
вашиот профил.  

ПОПУЛАРНИ ПЛАТФОРМИ  

Без разлика дали собирате 
средства за да реализирате 
креативен проект, или за 
закрепнување од природни 
катастрофи, за сите намени има 
платформи за краудфандинг: 

Appbackr ги поврзува создавачите 
на апликации за мобилни 
телефони со поддржувачи и 
дистрибутери.  

Catapult поддржува проекти за 
подобрување на можностите за 
жени и девојки.  

Fundable им помага на малите 
бизниси и на тие што почнуваат.  

GoFundMe е наменет да помогне 
при собирање на пари за 
персонални кампањи, како на 
пример покривање на трошоците 
за школарина.  

IndieGoGo овозможува на секого и 
секаде да собере средства за било 
каква цел.  

Kickstarter им овозможува на 
уметниците и претприемачите од 
САД и Голема Британија да 
финансираат креативни проекти и 
планови за да се прошират 
глобално.  

Kiva ја намалува сиромаштијата 
преку микрофинансиски заеми.  

Razoo им помага на непрофитните 
и добротворните организации да 
собираат пари.  

RocketHub прифаќа кампањи за 
уметнички, бизнис, научни и 
општествени проекти.  


